SOLENO DE LA DIA PATRINECO DE MARIA

 (Mons. Giovanni Balconi,  19/12/2004)

La Sinjoro nin konkeras per sia amo,

naskigas en ni la fonton,

flugigas en ni la riveron plenplenan de la karitato,

ĉirkaŭprenas al si per sia amsento,

transformas la dezerton de nia arideco en lagon,


bonfareman


kaj alportantan la vivon.

Unu amforo,

unu vazeto

fariĝas valoraj por sia enhavo.

Ne multaj gutoj de parfumo


bongustega


kaj ne ofta

ili transformas en trezoron


riĉan


kaj senegalan.

Sankta Bernardo diras al la Virgulino Maria:

"Ĉu vi komprenas, Virgulino Maria, tion kio devas okazi?

La anĝelo atendas vian respondon; li urĝas reveni al tiu kiu lin sendis.

Ankaŭ ni atendas la vorton de via mizerikordo.

Se vi akceptas ni ĉiuj liberaj estos.

Se el via buŝo eliros mallongan respondon, ni estos denove vokataj al la vivo".

La grandeco de la Virgulino konsistas en ŝia disponeblo,

en ŝia interparolo kun Dio,

en ŝia rekono de la anĝelo,

en ŝia sin konfido en la mano de la Sinjoro.

Junulino kapabla estis oferdoni sian jeson plenkore.

Ni spertis kaj


konas

la sekretojn de la vivo,


de la mondo,


de la historio.

Ĉu ni konas la taskon kiun la Sinjoro al ni konfidas?

Kial ni restadas hezitaj,


malcertaj,


ŝanceliĝantaj?

Ĉu ni ne vidas la anĝelojn,


la heroldojn de la ĉielo,

interparolantajn kun la Sinjoro?

Dum la nokto stelplena ni kontemplas surprizitaj la firmamenton.

Malantaŭ la steloj ekzistas, sennombraj aliaj el ili.

La ĉielo punktita estas per lumoj diaj;

la vento kuntrenas la susuron,


la spiron,

dolĉan,

teneran,

mildan

de la Sinjoro.

La ĝardenisto uzas la sunan tagon por prepari la rozojn kiuj floros en printempo.

En la katedralo de Hidesheim,

konstruita en la dekunua jarcento,

Maria kaj Eva turnas la dorson unu al la alia, signifante ke ili estas du polusoj antitezaj de la historio.

En la Evangellibro de la episkopo BernWard, de la dekunua jarcento, Eva pentrita estas antaŭ la pordo fermita de la paradizo; kontraŭe Maria antaŭ la pordo malfermita.

Laŭ Sankta Bernardo ŝi estas la akvokonduktilo kiu portas la ondon de la graco el la fonto glora, kiu estas Kristo Sinjoro, ĝis ni.

Dum estis internigita en la lagero de Auschwitz, Guareschi verkis libreton okaze la Kristnasko.

Li ĝin titolis "la Barattoliera".

Li sonĝis tion kio okazas tra la ladskatoloj de nutraĵoj.

La subservistoj okupitaj estis dum la tuta tago: kunmiksas,


batmiksas


kuiras,


fritas.

Ili finas la laboron je la dudekunua horo;

ili estas tre lacaj;

kaj por tio enlitiĝas sen manĝi.

Ili estas inter la abundo de la manĝaĵoj kaj mortas pro malsato.

Ĉi tio estas la absurdo de la afero:

ĉu ni estas en la abundo de la graco?

Tiamaniere Huysmans rakontas sian konvertiĝon:

"La misteroj de la kristanismo estis laŭ mi infanaj.

Mi similas al multaj kredantoj, reale ne konantaj mian religion.

Mi ne komprenis ke ĉio estas mistero kaj ke ni vivas en mistero.

Kaj mi komencis kompreni la misteron, duonfermante la pordon kaj poste dismalfermante ĝin.

Atestanto neniam diros:

mi aŭdis diri.

Li diros:

mi konas,

mi vidis,

mi certa estas.

"Mi trovis la ĉielon sur la tero",

skribis Sankta Elizabeto de la Trinitato, 

"La ĉielo estas Dio


kaj Dio estas en mia koro".

La urbo Toledo regita estis de reĝo tre kruela.

Li havis filinon,



Kasilda,


tre bonan,


ĝentilan,


afablan.

Dum iu nokto,

ŝi abrupte vekiĝis.

Ŝajnas al ŝi aŭdi plorojn:

ili estas la voĉoj de ĉiuj kiujn ŝia patro suferigas.

Ilin ŝi vizitis,

portante al ili panon 


kaj medikamentojn.

La patro komprenis

kaj atendis la filinon embuske.

Li forŝiris de ŝi la ŝalon en kiun ŝi kaŝis la panon por la kaptitoj.

Kion li trovis?

La ŝalo estis plena de rozoj.

La reĝo restis emociita;

li forlasis la kastelon.

Ĉiuj timis la plej malbonon.

Kontraŭe li revenis kun la koro vere transformita.

Tiun nokton ĉiuj eknomis: "La nokto de la rozoj"

Ĉu eble ne estas tiela nia Kristnasko?

Kial ne prepari rozojn,


la rozojn de niaj koroj,



de nia boneco


por la Sinjoro?

